
 Don & Generalversammlung 
asbl Schoulkanner
D’Zil vun der a.s.b.l. „Schoulkanner aus der Gemeng 
Téinten“ ass et, Projete fir Kanner ze finanzéieren an 
Aktivitéiten ze organiséieren. 

5.000 € goufe fir den Impfprogramm fir Kanner vun 
M.S.F. géint den Ebolavirus an Zentralafrika gespent, an 
de Schoulklassen aus der Gemeng hu mir proposéiert fir 
neit Schoulmaterial am Wäert vun 5.000 € unzeschafen. 

Den 8. September fuere mir mat de Kanner vu 6 bis 18 
Joer an de Fräizäitpark op Brühl.

Text: Jeanne Duscherer / Foto: Jos Bill

 En Dag an der Natur…
D’Associatioun „Natur & Ëmwelt“ organiséiert all Joer eng ganz Rei Aktivitéiten 
a Randonnéen an der Natur. An deem Kader gouf den 10. Mee eng Besichte-
gung vun de 7 Quelle Mandelbaach an dem Drénkwaasserbehälter Rebierg zu 
Héiweng duerch de Syndicat des Eaux du Sud (SES) a Collaboratioun mat eiser 
Gemeng, organiséiert.

Nieft den SES-Quelle konnten 
d’Leit och déi 2 nei Quellefaas-
sungen (captage de source) vun 
der Gemeng Téinten besichen. 
Duerno war nach eng Visite 
vum Drénkwaasserbehälter 
Rebierg um Programm.

Dësen impressionante Bau vun 2 Waasserbe-
hälter mat enger Kapazitéit vu je 15.000 m³ 
ass wierklech eng Besichtegung wäert !

D’Gemeng organiséiert den 3. Oktober 2015 
eng Porte Ouverte vun de Quellefaassungen, 
der Pompstatioun an dem Drénkwaasserbe-
hälter vun Téinten 

Generalversammlung vum der a.s.b.l. „Schoulkanner aus der Gemeng 
Téinten“ den 2. Mäerz 2015

 Zesumme-Sammelen-Aktioun 2015
Léif Awunner aus der Gemeng Tënten, 

Eis Zesumme-Sammelen-Aktioun, déi dëst Joer op Christihimmelfahrt, de 14. Mee 
2015, fir d’alleréischt stattfonnt huet, war e groussen Erfolleg. 

Villmools merci all deenen Awunner, déi esou fläisseg gespent hunn an eis et erméig- 
lecht hunn, de 15. Mee vollbelueden mat enger grousser an enger klenger Camion-
nette am Mariendaller Foyer virstelleg ze ginn. 

Är Saachen hunn deenen neie Besëtzer vill Freed bereet a wäerten hinnen och 
sécherlech déi nächst Zäit vu groussem Notze kënne sinn. 

All déi Veloen a Gefierer, Kleeder a Schung souwéi vereenzelt praktesch a wonnerbar 
Saache, wéi e Krabbelpark, Kannerkutschen, e Kicker a villes méi, sinn direkt nom Asammle vun Dier zu Dier, do 
ukomm, wou se och wierklech gebraucht ginn.

Am Uschloss war um Freiden den Owend e gemeinsaamt Iesse 
virgesinn, merci dofir eise Memberen, déi fläisseg gekacht a gebak 
hunn. Awer och e grousse Merci un d’Bewunner vum Marien-
daller Foyer, déi eis mat vill Gaaschtfrëndschaft empfaangen hunn. 
Vu Kleng bis Grouss gouf eng Hand mat ugepaakt - sief et beim 
Ausluede vun der Camionnette, beim Opriichte vun den Dëscher, 
beim Fanne vu Kichematerial, beim Préparéire vun Desserten oder 
Kaffi.

Dës kleng Feier huet de Bewunner vum Mariendall, dem Comité 
vun der Zesumme Wuessen a.s.b.l. an deene Memberen a Spender, 
déi op der Iwwereechung präsent waren, vill Freed bereet.

Nach eemol villmools merci allen Awunner fir Är Ënnerstëtzung, 
ouni Iech wier dës Aktioun net machbar gewiescht. 

Bis deemnächst hoffentlech, 

A bei Froen an Intressi kënnt Der Iech natierlech och virun der nächster Aktioun gäre bei eis mellen.

Claire Steffen fir d’Zesumme wuessen a.s.b.l.

 Fëschiessen zu Téinten
Och dëst Joer war zu Téinten erëm dat traditionellt Fëschiesse fir Äschermëttwoch 
a Karfreideg, organiséiert vun den Téintener Wiselen. D’Nofro war dëst Joer 
sou grouss, dass mir ville Leit hu missten ofsoen, wat eis natierlech leed deet. 
D’Infrastrukturen erlaben net, dass mir nach méi Fësch baken, mee virun 
allem riskéiere mir soss, déi vill Aarbecht, déi sech pro Fëschiessen iwwert 
4 Deeg zitt, net ze packen.

E grousse Merci dofir un déi bal 50 Memberen, déi gehollef hunn, fir dass 
d’Fëschiessen erëm e Succès war, sief dat beim Opriichten, bei der Prepa-
ratioun vum Sall, beim Botzen a Preparéiere vun de Fësch, an der Kichen, 
am Service a schlussendlech beim Ofriichten a Botzen.

Mir freeën eis elo schonn op d’Fëschiessen 2016.

Text: Pierre Espen / Fotoen: Jos Bill

 Schoultheater 2015
De 16. Mee hunn d’Kanner aus dem Cycle 4.2 vun 
Huelmes Theater gespillt. No villen ustrengende 
Prouwe war et endlech sou wäit !

Et huet richteg Spaass gemaach an den Owend war e 
vollen Erfolleg.

D’Kanner hunn 2 Stécker gespillt.

Eng Nuecht am Supermarché 
(vum Roland Meyer)

Hugo oder Ein Mann für Mama

 Theater 2015
No engem Joer „Zwangs-Paus“, hunn d’Theaterfrënn 
Téinten dëst Joer erëm gespillt. Um Programm stung e 
Stéck vum Marco Assa:

„Vill Béier a keng Zänn“

Den integralen Erléis vun engem Owend gouf dës Kéier 
un d’„Ateliers protégés pour Autistes“ gespent.

Vill Spaass haten net 
nëmmen d’Akteure mä 
och d’Publikum, wat 
vill gelaacht huet. 

A fir datt dat weiderhin 
hei zu Téinten esou soll 
bleiwen, siche mir elo 
schonns fir d’nächst Joer 
Leit, déi Loscht hätten, 
mat ons zesummen op 
der Bühn ze stoen a 
Saachen ze maachen, 
déi ee soss am Liewen 
net däerf machen… Dofir mellt iech beim Diane Vosman-Kiefer um 621 293 467 ! 
Mir freeën ons op Iech!


